
A.L.  290 tal-2010

ATT DWAR SERVIZZI TA’ L-IVVJAĠĠAR U TAT-
TURIŻMU GĦAL MALTA

(KAP. 409)

Regolamenti ta’ l-2010 li jemendaw ir-Regolamenti 
dwar Stabbilimenti li Jipprovdu l-Ikel

BIS-SAĦĦA tas-setgħat mogħtija bl-artikolu 47 ta’ l-Att dwar 
Servizzi ta’ l-Ivvjaġġar u tat-Turiżmu għal Malta, il-Prim Ministru 
bir-rakkomandazzjoni ta’ l-Awtorita tat-Turiżmu ta’ Malta, għamel 
dawn ir-regolamenti li ġejjin:-

1.  It-titolu ta’ dawn ir-regolamenti huwa Regolamenti 
ta’ l-2010 li Jemendaw ir-Regolamenti dwar Stabbilimenti li 
Jipprovdu l-Ikel, u għandhom jinqraw u jiftiehmu ħaġa waħda 
mar-Regolamenti ta’ l-2004 dwar Stabbilimenti li Jipprovdu l-Ikel, 
hawn  aktar’l isfel imsejħa “ir-regolamenti prinċipali”.

2.  Ir-regolament 5 tar-regolamenti prinċipali għandu jiġi 
sostitwit b’dan li ġej:

“5.  (1)  Ristoranti għandhom jiġu klassifikati fi tliet 
gradi differenti magħrufa bhala, “L-Ewwel Klassi”, “It-Tieni 
Klassi” u “it-Tielet Klassi”.

(2)  Snack bars għandhom jiġu klassifikati f’żewġ gradi 
differenti, magħrufa bħala “L-Ewwel Klassi” u “It-Tieni Klassi”.

(3)  Bars għandhom jiġu klassifikati f ’żewġ gradi 
magħrufa bħala “L-Ewwel Klassi” u “It-Tieni Klassi”.

(4)  Nightclubs u discos għandhom jiġu klassifikati fi 
grad wieħed magħruf bħala “standard”.

(5)  Kjosks għandhom jiġu klassifikati fi grad wieħed 
magħruf bħala “standard.”.

Titolu.

 
A. L. 175 ta’ l-2004.

Jissostitwixxi 
r-regolament 5 tar-
regolamenti prinċipali.

3.  Fis-subregolament (2) tar-regolament 7 tar-regolamenti 
prinċipali, immedjatament wara l-kliem “notifika raġonevoli” 
għandhom jiġu miżjuda l-kliem “u ġustifikazzjoni”.

4.  Minflok il-paragrafu (b) tar-regolament 8 tar-regolamenti 
prinċipali, għandu jidħol dan li ġej:

“(b) pjanti relattivi għall-iżvilupp jew għat-tisbieħ ikunu 
konformi ma’ kull regolamenti applikabbli u mal-gwidi linja 
li jistgħu jkunu ġew stabbiliti u magħmulin pubbliċi mill-
Awtorita’ minn żmien għal żmien.”

5.  Ir-regolament 10 tar-regolamenti prinċipali għandu jiġi 
emendat kif ġej:

(a)  Ir-regolament sħiħ għandu jiġi enumerat mill-ġdid 
bħala subregolament (1) tar-regolament; u

(b)  immedjatament wara s-subregolament (1) kif 
enumerat mill-ġdid għandu jiġi miżjud dan is-subregolament 
li ġej:

“(2)  Għall-iskopijiet tas-subregolament (1) ta’ 
dan ir-regolament, l-Awtorita’ għandha tqis xi waħda 
mill-kriterji li ġejjin biex tevalwa kemm huma adegwati 
u adatti l-kwalifiki u l-esperjenza ta’ l-operatur:-

( a )   i t - t i p  u  l - k l a s s i fi k a z z j o n i  t a ’ 
l-istabbiliment li jipprovdi l-ikel li tkun qegħda ssir 
l-applikazzjoni dwaru u l-kwalifiki ta’ l-operatur u 
l-esperjenzi li jkollu biex imexxih;

(b)  it-tip u l-varjeta tat-tisjir li ser jiġi offrut 
fl-istabbiliment li jipprovdi l-ikel u l-kwalifiki u 
l-esperjenza ta’ l-operatur f’dak it-tisjir;

(ċ)  meta l-operatur ikun ġa’ mexxa stabbiliment li jipprovdi 
l-ikel, il-passat regolatorju tiegħu.”.

6.	  Is-subregolament (3) tar-regolament 11 tar-regolamenti 
prinċipali għandu jiġi sostitwit kif ġej:

“(3)  Kull min ikollu liċenza biex jopera stabbiliment 
li jipprovdi l-ikel għandu jiżgura li s-swill jinġabar biss minn 
persuni li jkollhom liċenza għal dak l-iskop mill-awtortita’ 
kompetenti.”.

Jemenda r-regolament 
7 tar-regolamenti 
prinċipali

Jemenda regolament 
8 tar-regolamenti 
prinċipali.

Jemenda r-regolament 
10 tar-regolamenti 
prinċipali.

Jemenda regolament 
11 tar-regolamenti 
prinċipali.

7.  Ir-regolament 12 tar-regolamenti prinċipali għandu jiġi 
emendat kif ġej: 

(a)  Il-paragrafu (ċ) tas-subregolament (3) minflok il-
kliem 

“formola ta’ l-applikazzjoni”. għandhom jiġu 
sostitwiti bil-kliem “formola tal-applikazzjoni inkluża 
kopja tal-permess tal-pulizija u permessi oħra meta dan 
ikun japplika:”;

(b)   immedjatament wara l-paragrafu (ċ)  tas-
subregolament (3) għandu jiżdied dan il-proviso ġdid li ġej:-

“Iżda l-Awtorita’ tista’ timponi dawk it-talbiet, 
kundizzjonijiet u limitazzjonijiet fil-liċenza kif tista’ tikkunsidra 
neċessarju, xieraq u proporzjonat skond l-Att u r-regolamenti 
magħmulin taħt l-Att:

Iżda wkoll din il-liċenza ma teħlisx lid-detentur tal-
liċenza u lill-operaturi mill-obbligu li jiksbu xi permessi oħra 
meħtieġa b’xi liġijiet jew regolamenti oħra li jkunu fis-seħħ f’dak 
iż-żmien.”; u

(ċ)  immedjatament wara s-subregolament (3), għandu 
jiżdied dan is-subregolament ġdid li ġej:

“(4)  Mingħajr preġudizzju għall-obbligi li 
jkollhom skond il-liġijiet u regolamenti applikabbli, 
detenturi ta’ liċenzi u operaturi ta’ stabbilimenti tat-
turiżmu li jkolhom liċenza biex idoqqu mużika 
amplifikata, għandhom jikkomformaw ruħhom il-ħin 
kollu mad-dispożizzjonijiet tar-Regolamenti ta’ l-2006 
dwar il-Liċenzi tal-Kummerċ.”.

8.  Fir-regolament 17 tar-regolamenti prinċipali, l-kliem 
“elfejn u tliet mija u disgħa u għoxrin euro u sebgħa u tletin 
ċenteżmu (€2,329.37)” għandhom jiġu sostitwiti bil-kliem “elfejn 
u tlett mitt euro (€2,300)”.

Jemenda r-regolament 
12 tar-regolamenti 
prinċipali.

A. L. 1 ta’ l-2006.

Jemenda regolament 
17 tar-regolamenti 
prinċipali.


